ՀԻՄՆԱՎՈՐՈւՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄՆԵՐ, ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
1. Իրավական ակտի ընդունման անհրաժեշտությունը․
ՀՀ կառավարության «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություն և լրացում, Հայաստանի Հանրապետության կառավարության 2021 թվականի դեկտեմբերի 23-ի թիվ 2121-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը պայմանավորված է  ՀՀ 2022թ. պետական բյուջեի «1049․ Ճանապարհային ցանցի բարելավում» ծրագրի «11005․ Կենսական նշանակության ճանապարհային ցանցի բարելավման ծրագրի համակարգում և կառավարում» միջոցառման իրականացման նպատակով հիմնանորոգվող ճանապարհների տեխնիկական և հեղինակային հսկողության մատուցված խորհրդատվական ծառությունների դիմաց վճարումներ իրականացնելու անհրաժեշտությամբ։

2. Ընթացիկ իրավիճակը և խնդիրները

Հայաստանի Հանրապետության և Համաշխարհային բանկի միջև 2019 թվականի հոկտեմբերի 10-ին կնքված թիվ 8957 AM վարկային համաձայնագրով ծրագրի ավարտ էր սահմանվել 2021թ դեկտեմբերի 31-ը, ինչով պայմանավորված ՀՀ 2022թ պետական բյուջեով 1049․ Ճանապարհային ցանցի բարելավում» ծրագրի «11005․ Կենսական նշանակության ճանապարհային ցանցի բարելավման ծրագրի համակարգում և կառավարում» միջոցառման իրականացման համար ֆինանսական միջոցներ չեն հատկացվել։ Սակայն ծրագրի շրջանակներում նախատեսված աշխատանքներն ամբողջովին ավարտելու համար վարկային համաձայնագրում կատարվել են փոփոխություններ և ծրագրի ավարտի ժամկետ է սահմանվել 2022թ դեկտեմբերի 31-ը: Արդյունքում «Կենսական նշանակության ճանապարհային ցանցի բարելավման ծրագրի» իրականացման շրջանակներում հիմնանորոգվող ճանապարհների տեխնիկական և հեղինակային հսկողության մատուցված խորհրդատվական ծառությունների դիմաց 2022թ-ին  վճարումներ կատարելու համար անհրաժեշտություն է առաջացել ՀՀ 2022 թվականի պետական բյուջեում ներառել վերոնշյալ միջոցառումը: Անհրաժեշտ միջոցները առաջարկվում է վերաբաշխել նույն ծրագրի «11014 Կենսական նշանակության ճանապարհային ցանցի բարելավման երկրորդ լրացուցիչ ֆինանսավորման ծրագրի համակարգում և կառավարում» միջոցառումից:
3․ Կարգավորման նպատակը և բնույթը
Որոշման նախագծի ընդունման հիմնական նպատակն է ապահովել «Ճանապարհային դեպարտամենտ» հիմնադրամի կողմից իրականացվող «Կենսական նշանակության ճանապարհային ցանցի բարելավման ծրագրի» բնականոն ընթացքը, ինչով պայմանավորված անհրաժեշտություն է առաջացել փոփոխություններ և լրացումներ իրականացնել «ՀՀ 2022 թվականի պետական բյուջեի մասին» ՀՀ օրենքում և ՀՀ կառավարության 2021 թվականի դեկտեմբերի 23-ի N 2121-Ն որոշման մեջ։ 
4. Նախագծի մշակման գործընթացում ներգրաված ինստիտուտները և անձիք

Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

5. Ակնկալվող արդյունքները․


Որոշման նախագծի ընդունմամբ կապահովի «Կենսական նշանակության ճանապարհային ցանցի բարելավման ծրագրի» իրականացման բնականոն ընթացքը։ Մասնավորապես, նախագծով նախատեսվող ֆինանսական միջոցները կուղղվեն ծրագրի շրջանակներում հիմնանորոգվող ճանապարհների տեխնիկական և հեղինակային հսկողության մատուցված խորհրդատվական ծառությունների դիմաց վճարումների իրականացմանը
6. Տեղեկատվություն  լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

 «Հայաստանի Հանրապետության 2022 թվականի պետական բյուջեի մասին» օրենքում լրացում և վերաբաշխում, լրացումներ և փոփոխություններ և Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի ընդունումը 2022 թվականի պետական բյուջեում եկամուտների և ծախսերի ավելացում կամ նվազեցում չի առաջանում: 
7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

«Հայաստանի Հանրապետության 2022 թվականի պետական բյուջեի մասին» օրենքում վերաբաշխում, լրացումներ և փոփոխություններ, և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
8. Կապը ռազմավարական փաստաթղթերի հետ 

 
Որոշման նախագիծը բխում է ՀՀ կառավարության Հայաստանի վերափոխման ռազմավարություն 2050 փաստաթղթի «2.4 Բնածին, տեխնածին և մարդածին աղետներին դիմակայելու բարձր պատրաստվածություն» թիրախային արդյունքների, «2.4.3 Համայնքների, ենթակառուցվածքների և շենք-շինությունների անվտանգության և բնակչության դիմակայունության մակարդակ (ըստ մասնագիտական գնահատականի)» ցուցանիշներից, ինչպես նաև ՀՀ կառավարության 2021-2026թթ. ծրագրի «3.2 Ճանապարհաշինություն»  վերնագրի 5-րդ պարբերությամբ նախատեսված «տեղական նշանակության ճանապարհների հիմնանորոգում, գյուղական ճանապարհների անվտանգության ապահովում» բարեփոխման ուղղության և ՀՀ կառավարության 18.11.2021թ․ թիվ 1902-Լ որոշման 1-ին հավելվածի ՏԿԵ նախարարության 44.1-րդ կետով նախատեսված միջոցառման կատարման պայմաններից։

